
Малкъар халкъны адабиятыны юч бёлюмю барды: кёлден айтылгъан чыгъармала, 19-чу ёмюрден башлап, 1917-чи жылгъа дери къуралгъан тарыхы, Совет Союзну жылларында тохташхан адабият. Аны бла бирге, ХХ-чы ёмюрню  ахырында – ХХI-чи  ёмюрню башында, Россейни бары  халкъларыны сёз  санатлары  бла  бирге,  малкъар халкъны  адабияты да жангы  жолгъа тюшюп айныгъанларын эсден кетерирге жарамаз. 
Уллу борчну тамамланыуну жолунда устаз кёп тюрлю иш тындырыргъа тийиншлиди. Баш борчну тамамлау  халкъны суратлау байлыгъыны хар бёлюмюн, заман излегенча,  тынгылы, окъутуу бла байламлыды.  Ол себепден бешинчи-алтынчы класслада окъуучуланы эслерин сабийлеге деп жазылгъан чыгъармалагъа бла халкъ жомакълагъа бурургъа, аланы сюйюп окъургъа кёллендирирге керекди. 5-6-чы класслада суратлау хунерликни окъутуу чыгъарманы суратлау-эстетика энчиликлерин шартлау бла байламлыды. Устаз кёлден  чыгъармала бла жазма  чыгъармаланы бирликлери эм энчиликлери неде болгъанын ачыкъларгъа, сабийлеге аны шарт ангылатыргъа борчлуду. Жомакъла къачан къурал-гъандыла, малкъар халкъны биринчи жазыу суратлау чыгъар-малары не заманда аякъланнгандыла деген соруулагъа школ-чуланы эслерин бурургъа тийишлиди. 
Жомакъланы сюжет ызларын, жигитлерини къауумун билирге борч эсе да, аны бла чеклениу азды. Сёз ючюн, жомакъланы миллет илишанлары учхарадыла, алада  бирге ушагъан, ол угъай, бир бирлерин къатлагъан кезиуле тюбей-диле. Аны  сылтауу недеди, не  бла байламлыды – устаз аны кеси да тынгылы билип, школчулагъа ангылатса, билимни уллу, кенг жолунда сабийлеге иги атлам этдирирге боллукъду.
7-чи классда да фольклор чыгъармала суратлау  чыгъар-мала бла кезиу  окъутуладыла. Алай энди фитна, мажюсю жырлагъа, ызы бла нарт таурухлагъа, тарых эм эркинлик, тенглик кюсеген жырлагъа кёбюрек эс бурулады. Кёлден айтылгъан чыгъармачылыкъны бу къаууму, кертиси бла да, уллу ниет ырысхыды. Билимни, эстетика, теория жютюлюк-ню чынтты шауданыды. Былайда иш «Долай» неда «Шибиля», «Жел анасы» дегенча фитна жырланы, программ-магъа къошуп, окъуучулагъа тежегенде тюйюлдю. Алача жырлагъа таяна, магъаналарын ачыкълай, ол тюрлю чыгъар-маланы тамырландыргъан сезимни бла философия оюмну юсюнден тынгылы ушакъ-дерс башларгъа тийиншлиди. Алайсыз сабийле ол жырланы ангыларыкъ тюйюлдюле. 
Фольклор чыгъармаланы хар жанр къаууму кесини энчи сезим, оюм даражасына тамырланып айныйды.  Мифология не болгъанын ангылатып, ол жанргъа кирген чыгъармаланы  юлгюсюнде халкъны мифология оюму  къалай айныгъанын кёргюзтюрге боллукъду. Ызы бла тарых эм эркинлик, тенглик излеген жырла белгиленедиле. Аланы тохташдыргъан фикир ХХ-чы ёмюрде чирчикленнген суратлау сезимге жууукъду. Аллай шартладан хапарлары, ангылаулары болмай, жаш адамла, орта школну бошап, чыгъып кетедиле. Мындан ары, бютюнда жангы программагъа кёре, ол кемчиликлеге сансыз къарау окъутуу ишге уллу заран келтирлигин ачыкъ айтыргъа керекди. 
Жангы программаны къурагъанла 5-7-чи класслада сабийлеге халкъ чыгъармачылыкъны, хар не жаны бла да тынгылы окъуп, аны бла байламлы ангылаулары, билимлери жетишимли болур деп умут этедиле. Айхай, башында сагъыннганыбызча, бу класслада адабиятны сайлама, тынч, шатык тилли чыгъармаларына эс бурулады. Аны белгилеге-нибиз, башланнган класслада окъуучула, малкъар халкъны жазыучуларыны асламы бла шагъырей болуп, суратлау оюмну, тюрлю-тюрлю жанрланы юсюнден ангылаулары иги тохташыргъа керекди дегенлигибизди. Иш аны бла чеклен-мейди: айтылгъан класслада терен тинтилген суратлау чы-гъармалагъа таянып, окъуучу алагъа фитна, ырым, мифоло-гия, жомакъ дегенча суратлау энчиликле болгъанларын, аланы черте билирге керекди.

